
AFGHAN GERMAN ONLINE 
http://www.afghan-german.com 
http://www.afghan-german.de  
 

 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۲۳/۰۵/۲۰۲۶        ډاکټر لودویگ آدمک
 ترجمه: رحمت آریا

 د افغانستان بایوگرافیکي قاموس 
 دوهم ټوک

  (برخه  پنځوسمه   هات)
 

 محـمد حسین منصوري

ز کال کې د ملي بانک مرستیال ۱۹۸۰ز کال پورې په نیویورک کې د ملي بانک د دفتر مدیر. په  ۱۹۶۴تر    ۱۹۶۲له  

 ز کال کې وفات سو. ۱۹۸۴رئـیس. په 

 حاجي عبدالحسین مقصودي 

. خصوصي زده کړې ئـې کړي دي.  ئز کال کې د غزني په مقصود برجگي کې زېـږېـدلی د۱۹۳۳چې په    ئ یو هزاره د

  ۱۹۷۳ز کال پورې په ولسي جرگې کې د ناور د وگړو استازي. د محافظه کار فرکسیون غړی. له  ۱۹۷۳تر    ۱۹۶۵له  

ز کال کې د سوداگرۍ لپاره سعودي عربستان ته لاړ او ۱۹۷۸ز کال پورې د داؤود پر مهال بې کاره وو. په ۱۹۷۸تر 

ز کال  ۱۹۷۹ز کال په وروستیو کې پاکستان ته لاړ. په ۱۹۷۸ته کابل ته راستون سو. د له څلورو میاشتو وروسته بـېـر

وروسته په هزاره جاتو کې د آیت الله بنسټ کښېـښـود او رئـیس ئـې سو.  [1]  (اتحاد مجاهدین اسلامي افغانستان)کې ئـې د 

 بهشتي د شوری غړی سو.  

 : وگورئ : خان محـمد  جنرال خان محـمد مرستیال 

 محـمد یحیی معروفي 

ز کال پورې په نیویورک کې د ملگرو ملتونو په مأموریت کې ئـې ۱۹۷۳تر    ۱۹۷۰چې له    ئافغان دیپلومات ددی یو  

ز کال راهیسي په  ۱۹۷۸شخصي/ خصوصي سکرتر. له    امین  ز کال پورې د حفیظ الله۱۹۷۹تر    ۱۹۷۸دنده درلوده. له  

 ژنوا کې ژوند کوي. 

 شهزادگۍ مریم

ز کال کې په کابل کې زېـږېـدلې ده. د سردار محـمد نعیم  ۱۹۳۸محـمد ظاهر شاه لور په  د پخواني پادشاه اعلیحضرت  

 . د نادرنعیم په نوم یو زوی لري او په لندن کې ژوند کوي. ئله زوی عزیز نعیم سره ئـې وادۀ کړی د

 

 
1 -Itihad-e-Mujahedin-i-Islami-e-Afghanistan  

 محــمد حسین مسا  

د لیسې او د کابل پوهنتون د ساینس د پوهنځي فارغ؛ د   حـبـیـبـیـې. د  ئز کال کې په کابل کې زېـږېـدلی د۱۹۲۳په  

 څخه   ېه رشتلز کال کې د پطرولیم انجنیرینگ  ۱۹۶۰اریزونا او هوستون په پوهنتونونو کې ئـې تحصیل کړی او په  

ز کال کې د کورنیو ۱۹۶۵ز کال کې د سوداگرۍ د وزارت د گاز او پطرولیم د تصدۍ رئـیس. په  ۱۹۶۳په  فارغ سو.  

له   له  ۱۹۶۵تر    ۱۹۶۳چارو وزیر.   په   نوز کال پورې د کانو۱۹۶۹تر    ۱۹۶۸ز کال پورې او  او صنایعو وزیر. 

. د مشرانو جرگې  [ژ  - ؟]ز پورې د ټولگټو د وزارت/ فواید عامې وزیر  ۱۹۶۹تر    ۱۹۶۷ز کال کې د بلخ والي. له  ۱۹۶۹

. له یوې امریکاییۍ  ئکړی د. د ستور مډال دریم درجه ئـې تر لاسه  ئغړی. شوروي اتحاد ته ئـې رسمي سفر کړی د

 او د امریکا په متحده ایالاتو کې ژوند کوي.  ئمــېـرمنې سره ئـې وادۀ کړی د 

 حاجي محـمد سعید مشعل

. خصوصي  ئز کال کې د هرات په غور کې زېـږېـدلی د۱۹۱۶د حاجي محـمود زوی او د حاجي سلطان مـحـمد ورارۀ په  

ز کلونو تر منځ ئـې په هرات کې د میناتورۍ نقاشۍ یو ښوونځي پرانیست.  ۱۹۷۸او   ۱۹۷۰زده کړې ئـې کړي دي. د  

د بهزاد د هنري  چې د میناتورۍ او خطاطۍ په ډگرونو کې ئـې شهرت درلود.    ئد هرات ښاروال. دی هغـۀ هنرمند د

 ز کال کې له غور څخه د مشرانو د جرگې سناتور. مورنۍ ژبه ئـې دري وه. ۱۹۶۹سبک پیرو. په 

 الله مسیر نجیب 

  نوز کال د جون په دریمې نـېـټې د کانو ۱۹۸۵د وزیرانو د شوری د اداري چارو رئـیس. د    (د غوایي له پاڅون وروسته)

 او صنایعو وزیر. 

 احمد شاه مسعود

ز کال کې زېـږېـدلی  ۱۹۵۳دوست محـمد زوی په    (د پنجشیر د جنگلک له کلي څخه د وسله وال ځواک د لوړ پوري افسر)

تنو نورو سره د کودتا په هڅې کې    ۲۸ز کال کې له  ۱۹۷۵. زده کړې ئـې د استقلال په لیسې کې کړي دي. په  ئد

ز کال کې بـېـرته افغانستان ته راستون سو او دې ته ئـې  ۱۹۷۹ښکـېـل وو. د دریو کالو لپاره پـېـښـور ته وتـښـتـېـد. په 

. ئشرانو څخه دپه لاس کې واخلي. د مجاهدینو یو له بریالیو م  لاره هواره کړه چې مجاهدین د پنجشیر د درې کنترول

 په نوم یادوي.   "پنجشیر د زمري"ز کال ئـې له شورویانو سره دوه ځله لنډ مهالی اوربند وکړ. پیروان ئـې د ۱۹۸۳په 

 سید عنایت الله مسعود 

کونړي زوی، د سید محـمد حیدر مسعود سکه ورور او د ډاکټر سید خلیل الله هاشمیان ناسکه ورور، د حاجي سید محـمد  

ز کال کې  ۱۹۶۲په  فارغ او    څخه  ز کال کې د نجات له لیسې۱۹۵۰. په ئز کال کې په کابل کې زېـږېـدلی د۱۹۳۳په  

ز کال  ۱۹۶۴تر    ۱۹۶۲له   له لویدیځ جرمني څخه واخیستله.    [2]  (کافمن دیپلوما)لیسانس او ماستري په اقتصاد کې د  ئـې  

ز کال  ۱۹۶۹تر    ۱۹۶۵ز کال کې کابل ته راستون سو. له  ۱۹۶۵پورې په هامبورگ کې د افغان ملي بانک غړی. په  

پورې د افغان نساجي کمپنۍ د پلورنگ /فروشاتو دایرکټر جنرال. د گلبهار د نساجي فابریکې اداري جنرال دایرکتر. د  

 
2 -Diploma Kaufmann 

ز کال کې پاکستان ته وتښـتـېـد او په فرانکفورت کې له خپلې مـېـرمنې ۱۹۷۹افغان نساجي کمپنۍ، جرمني استازی. په  

  او دریو بچیانو سره ژوند کوي. 

 سید محـمد حیدر مسعودډاکټر 

سید مـحـمد امین مسعود او د حـبـیـبـې صمدي   (د باندنیو چارو د وزارت د مأمور)د سید محـمد سرور کونړي زوی،  

  حـبـیـبـیـې د  .  ئز کال کې په کابل کې زېـږېـدلی د۱۹۳۹سکه ورور او د ډاکټر سید خلیل الله هاشمیان ناسکه ورور، په  

په ژورنالیزم کې ئـې  .  ئله لیسې او د کابل پوهنتون د ادبیاتو د پوهنځي د ژورنالیزم له دیپارتمنت څخه فارغ سوی د

. د کابل پوهنتون د کتابتون غړی. ویل  ئ خپله دکتورا له مسکو څخه اخیستې ده؛ لس کاله ئـې په مسکو کې ژوند کړی د

ز کال کې د اطلاعاتو ۱۹۷۸ز کال پورې په مسکو کې د پرچم فرکسیون استازی وو. په  ۱۹۷۵تر    ۱۹۷۰کـېـږي چې له  

ز کال پورې له نورو پرچمیانو سره د پلچرخي په ۱۹۷۹تر    ۱۹۷۸او کلتور د وزارت د بیهقي د انستیتوت غړی. له  

د ژورنالیستانو  ز کال د اپریل په میاشت کې د اطلاعاتو او کلتور د وزارت مرستیال وزیر. ۱۹۸۰زندان کې زنداني. د  

اتحادیې رئـیس. د راډیو   افغان  تلویزیون او سینماتوگرافۍ د دولتي کمـېـټې رئـیس.    –د  چک د دوستۍ د ټولنې   –د 

کړی. د مرکزي کمــېــټې   ئوادۀ ئـې نـۀ د  ئرد دمرستیال رئـیس. د گوند یو له مشرو تـیـئـوریسنانو څخه گڼل کـېـږي. مج

 منشي. 

 محـمد سالم مسعود 

ز کال پورې په لغمان کې لومړني ښوونځي ته لاړ. ۱۹۴۱تر    ۱۹۳۶. له  ئ ز کال کې په لغمان کې زېـږېـدلی د۱۹۳۰په  

ز کال پورې د کابل پوهنتون د ساینس پوهنځي ۱۹۵۱تر    ۱۹۴۸ز کال کې د کابل دارالمعلمینو کې شامل سو. له  ۱۹۴۷په  

تیال مدیر. ز کال کې د ښوونځي مرس۱۹۵۳ز کال کې د پروان د نعمان په لیسې کې ښوونکی سو. په ۱۹۵۲ته لاړ. په 

ښوونې ز کال کې د  ۱۹۵۷ز کال کې په بلخ کې د باختر د لیسې مدیر. په  ۱۹۵۵ز کال کې د ښوونځي مدیر. په  ۱۹۵۴په  

ز  ۱۹۶۶تر    ۱۹۶۲. له  ئز کال پورې د کولمبیا پوهنتون ته تللی د ۱۹۶۱تر    ۱۹۶۰د انستیتیوت غړی. له    او روزنې

ز کال پورې د ښوونکو د روزنې د انستیتیوت غړی. له  ۱۹۷۰تر    ۱۹۶۷پورې د کابل د دارالمعلمینو مدیر. له  کال  

جولای په   -ز کال کې د اپریل۱۹۷۸ز کال پورې د معارف د وزارت د ساینس د مرکز غړی. په  ۱۹۷۸تر    ۱۹۷۳

ز  ۱۹۶۴و چارو د وزارت مرستیال وزیر. له  نـېـټې څخه د کورنی  ۱۶ز کال د جولای له  ۱۹۷۸میاشتو کې د کابل والي. د  

ز کال د جولای  ۱۹۷۹نـېـټې د بلغاریا سفیر. د    ۲۱ز کال د سپتمبر په  ۱۹۷۸کال راهیسي د خلق د فرکسیون غړی. د  

څرگنده نـۀ ده چې اوس چـېـري  او درې زامن او درې لوڼې لري.    ئپه میاشت کې د معارف وزیر.  وادۀ ئـې کړی د

 اوسـېـږي.  

 غوث الدین متین 

ز کال پورې د فواید عامې د وزارت مرستیال  ۱۹۷۳ز کال کې د سړک جوړونې د ریاست مرستیال رئـیس.  تر  ۱۹۶۵په  

 ز کال کې د امریکا په متحده ایالاتو کې د موادو په مدیریت/ منجمنټ کې زده کړه کړې ده. ۱۹۶۹وزیر. په 

 خلیل موج 

 د دریمې حوزې د گوندي سازمان منشي. د افغانستان د کارگرانو د اتحادیې مرستیال رئـیس.    (د غوایي له پاڅون وروسته)

 حبیب الله مایار 

فارغ سوی او بیا   څخه  د حبـیـبـیې له لیسې  .  ئز کال کې په کابل کې زېـږېـدلی د۱۹۴۲په    عیل مایار زوید مـحـمد اسم  

ز  ۱۹۷۱. په  ئز کال کې د کابل پوهنتون د حقوقو او سیاسي علومو له پوهنځي څخه خپل لیسانس اخیستی د۱۹۶۹ئـې په  

ز کال کې د هرات د ښاروالۍ د اوبو په  ۱۹۵۸کال کې د امریکا متحده ایالاتو ته د نورو لوړو تحصیلاتو لپاره لاړ. په  

ز کال  ۱۹۶۲ز کال کې د آریانا په هوایي شرکت کې مقرر سو. په  ۱۹۶۱ریاست کې د داوطلب په توگه استخدام سو. په  

هولزمن اکوک په ساختمانۍ  )ز کال پورې د  ۱۹۶۶تر    ۱۹۶۳گاه کې مقرر سو. له  کې د هلمند د پرمختیا د درې په لشکر  

(کمپنۍ
ز کال پورې د کابل پوهنتون په څـېـړنیز  ۱۹۷۱تر    ۱۹۷۰له   کې د ناظر او ژباړونکي په توگه مقرر سو.    [3]  

 ( عبدالمجیل یو وخت د مزار شریف والي وو.).  ئگلالۍ جمیلي سره ئـې وادۀ کړی د. د عبدالجمیل له لور  وو  بنسټ کې

چې د مهاجرو افغانانو   ئبنسټ ایښودونکی د  (په امریکا کې د افغانانو د ټولنې)او  اوس په نیویورک کې سوداگري کوي

 .  ئیو سازمان د

 

 

 

 نور بیا

 

 محـمد اسمٰعیل مایار

 ... ز کال کې۱۹۰۱د مایار له قبیلې څخه د ډگروال عبدالله وردک زوی په 

 

 ک لین  :قدرمنو لوستونکو! د ښاعلی رحمت آریا د آرشیف

 
3 -Holzman Acuk Construction Company  

